
Abstract: Literary journals have always played a significant role 

in promoting Urdu literature, exploring new literary dimensions, 

and critically examining various genres. The quarterly literary 

journal Aabshar also holds a prominent position in highlighting 

contemporary literary trends and encouraging creative and critical 

discourse. This research paper presents an introductory, thematic, 

and analytical study of the journal’s Novel Century Special Issue. 

It examines the intellectual, artistic, and stylistic development of 

the Urdu novel over the past century through the critical essays, 

scholarly studies, interviews, and opinions of distinguished writers 

included in this special issue. Using descriptive and analytical 

research methods, the study classifies and evaluates the contents of 

the issue thematically.  

اُردوزبان وادب کی ترقی،تشکیل اورارتقاء میں ادبی رسائل وجرائدنےنہایت اہم اوربنیادی کرداراداکیاہے۔ان رسائل 

وجرائدنے نہ صرف تخلیقی ادب کی اشاعت وترویج کافریضہ سرانجام دیا بلکہ تحقیقی،تنقیدی ،فکری مباحث اورنئے رجحانات کوبھی فروغ 

اورناقابل فراموش دکھائی دیتاہے۔اُردوکے ادبی رسائل وجرائدکی روایت میں خصوصی نمبروں کوغیرمعمولی اہمیت حاصل ہے کیوں 

پیش کرتے ہیں ۔اُردوکی دیگراہم اصناف کی طرح اُردوناول  کہ یہ کسی مخصوص صنف،ادیب یاادبی تحریک کاجامع اوردستاویزی مطالعہ

کے بھی خصوصی شمارے اورناول نمبرشائع ہوئے جواُردوناول کی ترویج واشاعت کے ساتھ ساتھ اُردوناول کے فکروفن پرایک مکمل 

اورسہ ماہی “ادبیات”،“اویر”،“دربھنگہ ٹائمز”،“لوح”اورجامع سندی ودستاویزی حیثیت کے حامل ہیں ۔اُردوکےناول نمبروں میں 

 کاناول صدی نمبراسی روایت کی ایک اہم کڑی ہے ۔“آبشار”شامل ہیں ۔سہ ماہی “آبشار”

ہاہے۔یہ شائع ہوتار محمدسلیم فوادکندی کی ادارت میں ضلع میانوالی کے ایک چھوٹے سے شہرکندیاں سے“آبشار”سہ ماہی 

ے نقوش  اپنے گہرمیںرسالہ زیادہ دیرتک تونہ چل سکااوراس کے صرف پانچ شمارے ہی نکل سکے  مگرجوشمارے شائع ہوئے وہ ادب 

س رسالے کے ویزہے ۔اانتقادِ ناول میں ایک تحقیقی وتنقیدی دستاچھوڑگئے جن کوفراموش کرناناممکن ہے،بالخصوص ناول صدی نمبر

ہی ئے گا۔سہ ماجوپانچ شمارے شائع ہوئے ان کامختصرتعارف پیش کرنے کے بعداس خاص شمارے کاتجزیاتی مطالعہ پیش کیاجا

شہ فکشن اورگوشہ نظم(،گوء کومنظرعام پرآیا۔اس شمارے میں گوشہ شاعری)حصہ غزل و2015کاپہلاشمارہ جولائی تاستمبر“آبشار”

ورگوشہ تنقیدشامل اء کوشائع ہوا،اس میں بھی گوشہ شاعری،گوشہ فکشن 2015تنقیدوغیرہ شامل تھے۔دوسراشمارہ اکتوبرتادسمبر

 ئی دیتے ہیںتھے،مگراس شمارے میں عبداللہ حسین،سیدمبارک شاہ اوردانیال طورکے خصوصی گوشے کافی معلومات افزادکھا

وری  ہیں ۔چوتھاشمارہ فرء شائع ہوااس شمارے میں بھی گوشہ شاعری،گوشہ فکشن اورگوشہ تنقیدشامل2016ی تامارچ ۔تیسراشمارہ جنور

رہ جون شماکاپانچواں “آبشار”ء کوشائع ہواجوکہ ناول صدی نمبرکے طورپرشائع ہواجس پرتفصیل سے بحث کی جائے گی۔سہ ماہی 2017

 شامل ہیں ۔ شاعری،گوشہ فکشن،گوشہ تنقید اورخصوصی گوشہ شاہین کاظمیء میں شائع ہوا،اس شمارے میں بھی گوشہ 2017

(شمارہ 4لے کاچوتھا)ء میں شائع ہوا۔یہ اس رسا2016کتابی سلسلہ کاخصوصی نمبر،ناول صدی نمبرفروری “آبشار”سہ ماہی 

  اوراس شمارے کےزرحمٰن ہیںیرہ شہناتھاجومحمدسلیم فوادکندی کی زیرادارت کندیاں ضلع میانوالی سے شائع ہوا۔اس شمارہ کی معاون مد

ف اورصرف صریہ شمارہ  ناشرناصرملک چوک اعظم لیہ ہیں ۔اس شمارے کی خاصیت یہ ہے کہ اس میں کوئی دوسراگوشہ شامل نہیں بلکہ

رہ دیتاہے۔یہ شمائی ااتُرتادکھاناول کے لیے مختص کیاگیاہے ۔زیرنظرشمارہ انُ کے تمام شماروں میں سے منظم اورتحقیقی معیارات پرپور

 وادبی خدمات کی علمی“آبشار”اکیسویں صدی میں اُردوناول کی تنقیدی روایت کومنظم ومرتب کرتادکھائی دیتاہے۔ضیاءاللہ نے سہ ماہی 

 کاتعارفی وتوضیحی“آبشار”ہی ماسہ ”پرشعبہ اُردو،یونی ورسٹی آف سرگودھاسے ڈاکٹرشاہدنوازکی زیرنگرانی بی۔ایس اُردوکامقالہ بعنوان 

 خصائص صدی نمبر(کے تحریرکیاہے۔جس میں انھوں نے تمام شماروں کاتجزیاتی مطالعہ پیش کیاہے،اس  خاص شمارے )ناول“ مطالعہ

 میں لکھتے ہیں۔“ ضیحی مطالعہکاتعارفی وتو“آبشار”سہ ماہی ”اورانفرادیت پربحث کرتے ہوئےضیاء اللہ اپنے بی۔ایس )اُردو(کے مقالہ 

 ،جس کے ہرباب میں قارئین کوناول کی ایک نئییہ ایک منظم شمارہ ہے”

 )مدیر(نےدنیادکھائی دیتی ہے۔ہم بلاشبہ کہہ سکتے ہیں کہ محمدسلیم فوادکندی

ناول صدی نمبرنکال کرارُدوناول پربہت بڑاکام کیاہے۔یہ کام کوئی 

چھوٹااوربالکل آسان نہیں تھا،لیکن سلیم فوادکندی نے اپنی ان تھک 

دیا۔ان  دب سے لگاؤکی وجہ سے یہ بہت بڑاکارنامہ انجاممحنت،جذبے اورارُدوا

 (1)“کایہ کام لائق تحسین ودادبھی ہے۔

کے تحت لکھاہے۔اس شمارے “ابھی عشق کی منزلیں اوربھی ہیں ”زیرنظرشمارے کااداریہ محمدسلیم فوادکندی نے بعنوان  

انٹرویوزپرمشتمل ہے ۔اس حصہ میں پانچ ناول نگاروں کے کوپانچ حصوں میں منقسم کیاگیاہے ،حصہ اول :ناول اورناول نگاروں کے 

انٹرویوزاوران کی ناول نگاری پرتحقیقی وتنقیدی مضامین شامل ہیں ۔اس حصہ میں جن ناول نگاروں کے انٹرویوزشامل ہیں انُ میں 

 ان پانچ ناول نگاروں کے مستنصرحسین تارڑ،مشرف عالم ذوقی،محمدحمیدشاہد،ڈاکٹروحیداحمداورمحمدالیاس شامل ہیں ۔حصہ اول میں

ہم کہاں قسمت آزمانے جائیں)مستنصرحسین ”انٹرویوزجوکہ مدیران نے کیے ،اس کے علاوہ جومضامین شامل ہیں انُ میں مبین مرزاکا 

سانسوں کے ”،ڈاکٹرمنظراعجازکا “مستنصرحسین تارڑقربتِ مرگ میں محبت”،نجم الدین احمدکا “تارڑ کی ناول نگاری؛چندتاثرات(

زینو:ایک ناول،ایک ”،ڈاکٹرروش ندیم کا “محمدحمیدشاہدکاناول؛مٹی آدم کھاتی ہے”،محمدکامران شہزادکا “وبم کافنی اظہارزیر

 شامل ہیں ۔“کہرپرایک نظر”اورمنشایادکا “کردار

لعات پر مبنی تجزیاتی مطاحصہ دوم :ناولوں کے فنی وفکری تجزیات پرمشتمل ہے جس میں معاصرناولوں کے تحقیقی ،تنقیدی اور

زنجیروخواب ”کا ،مبین مرزا“لعہموم کی گلیاں ؛فنی اورتکنیکی مطا”(مضامین شامل ہیں ۔ان اٹھارہ مضامین میں توصیف خان کا 18اٹھارہ)

ظرمیں تنالعہ وجودی مطاکاغذی گھاٹ کاتنقیدی ”،روبینہ تبسم کا “خالدہ حسین کاناول؛کاغذی گھاٹ”کا ،محمدحمیدشاہد“کی صدیاں 

ی د ی رشیدی کا “
مع
کا ،اقبال خورشید“طبہ کاناول ؛قرمصطفیٰ کریم”،سائرہ غلام نبی کا “کئی چاندتھے سرآسماں :چندباتیں حالیہ تناظرمیں ”،

خوشبوکی ” احامدبیگ کا،ڈاکٹرمرز“مشرف عالم ذوقی اورناول،لے سانس بھی آہستہ”کا ،حمیدقیصر“زندگی کے ہولناک گوشوں کاماجرا”

خالداقبال ،“ں کی سیاہیعبدالصمدکاناول؛اجالو”،محمدارشدکا “غلام باغ۔روایت سے انحراف کی انوکھی جہت”،سفینہ بیگم کا “ہجرت

 ۔سیدمحمداشرفآخری سواریاں ۔۔۔”ہدرضوی کا ،ڈاکٹرمحمدحسین مشا“خلیج ازخالدفتح محمد؛ایک ابتدائی مطالعہ”یاسر کا 

ایک طائرانہ پر“ ں کاگچھابالو”خالدطورکے ناول ”،نورین علی حق کا “سیدمحمداشرف اورآخری سواریاں ”،محمدفرحان دیوان کا “کاناول

بیانیہ میں ایک دم کھاتی ہے؛آمٹی ”اورشہنازرحمٰن کا “بیلہ”،شازیہ شایانہ ایڈووکیٹ کا “دائرہ۔۔۔ایک اہم ناول”،جمیل عدیل کا “نظر

 شامل ہیں ۔“نیاتجزبہ

(مضامین شامل ہیں ۔ان 17کے عنوان کے تحت ہے جس میں جدیدالاشاعت ناولوں پرسترہ )“کچھ نئے ناول ” حصہ سوم :

 کھوج پرایک”،خالدفتح محمدکا“نادیدہ بہاروں کی تلاش؛اکیسویں صدی اورعورت کامنظرنامہ”مضامین میں مشرف عالم ذوقی کا

،سیدکاشف رضوی “دہشت زادی۔۔۔نثری مرثیہ”،ڈاکٹرریاض توحیدی کا“عزازیل؛متھ کلچرمیں لپٹی کہانی”،اکرم پرویزکا“نظر

ناول:جاگے ہیں خواب ”،ممتازاحمدخان کا“مشک پوری کی ملکہ؛ایک ناویلایاتھرتھراہٹ”،رفاقت حیات کا“خالدجاویدکانعمت خانہ”کا

میرواہ کی ”،سعیدالدین کا“لاشعورکی نفسیاتی گرہیں اورکہانی کاخواب”،قاسم یعقوب کا“میں؛تشکیک اوریقین کی حیرت انگیزکتھا

 Halfنیم بیوہ؛”،ڈاکٹرریاض توحیدی کا“مطالعاتی روشنی میں ایک بونداُجالا”،ڈاکٹراشہدندیم الفت کا“راتیں

Windo“شیریں دہلوی “رس کانمائندہ ناولتخم خوں؛دلت ڈسکو”،جمیل حیات کا“رضوانہ علی سیدکاناول:خواب گزیدہ”،حمیدقیصرکا،

ی کے ”،سبین علی کا“آشوب گاہ ایک تجزیاتی مطالعہ”،انجم پروین کا“رحمان عباس اورروحزن میں ذکرممبئی”کا

ح
ی 

 

فت

ڈاکٹرنسترن 

 شامل ہیں ۔“جس دن سے۔۔عصری بحران کاآئینہ”اورپروفیسرقدوس جاوید کا“میں وقت بطور بیانیہ اورکردار “لفٹ ”ناول

(تحقیقی وتنقیدی مضامین شامل ہیں ۔انُ 7کے عنوان کے تحت ہے جس میں ناول پرسات)“ناول پرمضامین ” چہارم:حصہ 

پاکستانی ناول کی تخلیقی ”،ڈاکٹرغفورشاہ قاسم کا“(کہانی اورتقدیرکاسفر)چندباتیں انتظارحسین کے بارے ”سات مضامین میں مبین مرزاکا

اُردوناول کی ”،ڈاکٹرصلاح الدین درویش کا“ تہذیبی جہات اوراہم کرداراُردوناول کی”،ڈاکٹرابوبکرعبادکا“جہات

میرے کچھ پسندیدہ ”،سیمیں کرن کا“ہم عصرہندوستانی اُردوناول نگاروں میں موضوعات کاتنوع”،محمدغالب نشترکا“تدریس۔۔نیاتناظر

 شامل ہیں ۔“زبان کاتخلیقی استعمال اورناول”اورعمرفرحت کا“ناول

ول اقبال کے نا پرمشتمل ہے ۔اس حصہ میں طاہرہ“زیرطبع ناولوں کے ابواب ”آخری اورپانچواں حصہ زیرنظرشمارے کا

ثراتی تحریریں تعارفی وتاسے ایک ایک باب اوران ناولوں سے متعلق مختصر“تکون کی چوتھی جہت”اوراقبال خورشیدکے ناول “نیلی بار”

 ناول ل خورشید کےل کے ناول پرمستنصرحسین تارڑکادیباچہ اوراقباشامل ہیں۔ان تعارفی وتاثراتی تحریروں میں طاہرہ اقبا

 روں توصیفنگاپردوبھارتی تبصرہ “آبشار”پرمستنصرحسین تارڑاورڈاکٹرحسن منظرکے تبصرے شامل ہیں ۔اس حصے کے آخرمیں 

 بریلوی اورڈاکٹراحسان عالم کے تبصرے شامل ہیں ۔

جس ترتیب سے صدی نمبرکوبڑی عرق ریزی سے منظم ومرتب کیاہے۔کے ناول “آبشار”محمدسلیم فوادکندی نے سہ ماہی 

 گہری دل کیول سے انُ انھوں نے شمارے کے مندرجات اکٹھے کرکے انُ کوایک لڑی میں پرویاہے یہ اُردوادب اوربالخصوص اُردونا

کے ابتدائی ڈیڑھ  یں صدیوریہ اکیسوچسپی کااظہارہے۔انُ کی اس منظم ترتیب نے شمارے کواُردوناول کی جدیدتنقیدی تاریخ بنادیاہے ا

اردیتے ہیں کی صدی قر محمدسلیم فوادکندی اکیسویں صدی کوناول“آبشار”عشرے کی ناولاتی تنقیدمیں نمایاں مقام رکھتی ہے۔مدیر

 ہیں ۔ میں لکھتے اوراس صدی میں ناول کی مقبولیت اورناول سے قارئین ادب کی دل چسپی کوخوش گوارقراردیتے ہوئے اداریہ

ایک میں بچپن سے اُردوناولوں کاعاشق رہاہوں ۔برصغیرمیں ایک سے بڑھ کر”

مل ہیں ایسے ناول نگارموجودہیں جن کی تحریریں رواں اورشگفتہ اسُلوب کی حا

۔جذبات نگاری،سوزوگداز،عشق کی قلبی واردات سے آگےہمارے یہ ناول 

تخیل ،پروازنگارمستقبل پرکمندیں ڈالنے کی کوشش کررہے ہیں ۔مضمون آفرینی

صل اورندرت موضوع کے سبب یہ تحریریں ہرخاص وعام میں اعتبارکادرجہ حا

 (2)“کرچکی ہیں بے شک یہ صدی ناولوں کی صدی ہے۔

  سے بہت سیمحمد سلیم فوادکندی نے اداریہ میں شمارے کی اشاعت،اس کے مندرجات اورناول کے مستقبل کے حوالے

کہ یہ صدی ناول اعلان کیا  صدی کوناول کی صدی قراردیتے ہوئے ناول صدی نمبرنکالااوریہپیشن گوئیاں کیں ہیں ۔انھوں نے اکیسویں

جووجوہات   انھوں نےکی صدی ہے۔انُھوں نے صرف اعلان ہی نہیں کیابلکہ اس کی وجوہات بھی قلم بندکی ہیں ،اس اعلان کے ساتھ

انُ کی طرف سے ۔ دیتے ہیں بارے آگاہی کامنہ بولتاثبوت دکھائیاوراشارات دئیے وہ بھی انُ کی اُردوناول سے وابستگی اورناول کے 

 اکیسویں صدی میں ناول کی مقبولیت کے حوالے سے پیش کی گئی وجوہات  دیکھیے۔

پرمشتمل  کے مضامین شمارے کاحصہ اول پانچ ناول نگاروں سے انٹرویوزاورانُ پانچ ناول نگاروں پرمختلف ناقدین ناول

ویوزانُ کی شخصی  گئے انٹرلیےول نگاراورناول کی ابتدائی مبادیات سے روشناس کرواتے ہیں ۔ناول نگاروں سے ہے،جوقارئین کوناول ،نا

 رکھتے حیثیتویزات کی زندگی ،ناول کی طرف میلان کی وجوہات اورمتعلقات ناول کے حوالے سے ابتدائی نوعیت کے غیرمعمولی دستا

کی “گ میں محبتقربت ِ مر”حسین تارڑسے انٹرویولیتے ہوئے انُ کے ناول نے مستنصر“آبشار”ہیں ۔محمدسلیم فوادکندی مدیر

دیات بتدائی مباانفرادیت کے حوالے سے ایک سوال کیا،جس کے جواب میں مستنصرحسین تارڑنے جواب دیاجس سے ناول کی چندا

 ہیں ۔  تارڑلکھتےاورناول نگارکی اپنی تخلیقات کے حوالے سے فکرعیاں ہوتی ہے۔سوال کے جواب میں مستنصرحسین

آپ کے دوسرے ناولوں سے کس “قربتِ مرگ میں محبت” سلیم فوادکندی:۔”

حدتک مختلف ہے؟مستنصرحسین تارڑ:۔میرے دوناول ایسے ہیں جن کاپیٹرن 

۔ان “ خس وخاشاک زمانے”ہےاوراس کے بعد“راکھ”ایک ہی ہے۔ایک 

 ن مختلفدونوں کاپیٹرن ایک ہے۔لیکن باقی جتنے ناول ہیں انُ سب کاپیٹر

وہ “ اے غزالِ شب” مختلف ہے اب جوآیاہے“قلعہ جنگی”ہے،منفردہے۔

ورمیری مختلف ہے۔چونکہ میں یہ محسوس کرتاہوں ا“ ڈاکیااورجولاہا”مختلف ہے۔

 ،جس ہےخواہش ہوتی ہے کہ اگرمیں ایک اورناول لکھوں تووہ جواپناہی اُسلوب 

 اسُلوب ہے اس میںمیں میں قیدہوچکاہوں ،اسُ سے آزادہوکرمیں جوایک نیا

نہیں کرتے۔وہ جوموضوع Manifacturedاتُروں ۔وہ جواُسلوب ہے وہ آپ 

 قربتِ مرگ میں محبت”ہوتاہے آپ کا،وہ اُسلوب وہ خودلے کرآتاہے۔چنانچہ 

رآلوجی ہے۔پہلے “   

ئ  

 اس کے“بہاؤ”جوہےجیساکہ آپ جانتے ہوں گے یہ ایک ٹ

ر“قربتِ مرگ میں محبت”اوراس کے بعد“ راکھ” بعد  

ئ  

آلوجی ان تینوں میں یہ ٹ

رآلوجی ہے کہ انھیں   

ئ  

یہ توطورپرپڑھاجائے Independentہے لیکن یہ ایسی ٹ

ح ایک مکمل ناول ہے۔اورکہیں نہ کہیں وہ آپس میں جڑے ہوتے ہیں ۔جس طر

ان  سمندروں کے نیچے ایک روبہتی ہے نہ گرم پانیوں کی ۔۔۔۔۔۔۔تواسی طرح

نے “بہاؤ” وہے۔اوروہ روہے تین دریاؤں کی۔تینوں ناولوں کی تہہ میں ایک ر

 اس“ قربتِ مرگ میں محبت” میں راوی اور“راکھ” جوخشک ہوچکاہے سرسوتی،

میں سندھ ہےاوران کے خشک ہونے کے بیان۔اس حساب سے یہ جڑے ہوئے 

 جوکہانی یاموادیاداستان ہے اس کے حوالے سے تینوں بہتOther Wiseہیں ۔

 (3)“مختلف ہیں ۔

ناول نگاروں کی ذاتی ترجیحات ومعیارات سے بھی آشنائی ہوتی ہے اورناول کے فکروفن پرتنقیدی آرابھی سامنے  انٹرویوزسے

آتی ہیں جوانتقادِ ناول کی روایت کومثبت اندازمیں آگے بڑھانے کاکام کرتی ہیں ۔درج بالااقتباس سے مستنصرحسین تارڑکی ناول نگاری 

رانُ سے جڑی روایات واقدارسامنے آتی ہیں ۔جس سے انُ کی ناول نگاری کوپڑھنے،سمجھنے ،موضوعات،اُسلوب ،دریاؤں کاتذکرہ او

اوراسُ کی نئی توجیہات کوسامنے لانے میں مددملتی ہے۔انُ کودریااوراس سے جڑی تہذیبوں سے گہری عقیدت تھی اسی لیے انھوں نے 

۔انُ کی ناول نگاری پراس حصہ میں دومضامین شامل ہیں اپنے تین بڑے ناول دریاؤں سے وابستہ تہذیبوں کوبیان کرتے ہوئے لکھے

،جس میں ایک مبین مرزاکااوردوسرانجم الدین احمدیہ دونوں مضامین اس حصہ کے تحقیقی وتنقیدی اعتبارسے بہترین مضامین ہیں ۔نجم 

ی تجزیہ ہے ،جس میں انھوں نے اس تارڑ کے ناول کاتحقیقی وتنقید“مستنصرحسین تارڑ اورقربتِ مرگ میں محبت”الدین احمدکامضمون 

ناول کی فکروفن کوتنقیدی اندازمیں بیان کیاہے۔مبین مرزانے تارڑکی مکمل ناول نگاری کاتجزیہ پیش کیاہے اورانُ کی ناول نگاری کے 

 ہم کہاں قسمت آزمانے جاتے)مستنصرحسین”بہترین اورکمزورپہلوؤں کوسامنے لانے کی کوشش کی ہے۔مبین مرزااپنے مضمون 

 پربات کرتے ہوئے لکھتے ہیں ۔“خس وخاشاک زمانے ”میں تارڑکے ناول “تارڑکی ناول نگاری:چندتاثرات(

کی “ خس وخاشاک زمانے”پنجاب کی زندگی،ثقافت اورسماجی تناظرکو”

ں کی نسلوبنیادبنایاگیاہے۔اس حوالے سے اس ناول کوسماجی ساگاکہاگیا۔اس میں 

س،فصلیں کہانی ہے۔زبان،ثقافتی مظاہر،موسم،ا

ی ت 
سک

شجار،لینڈا

کے  ،کھلیان،مزدور،عوام،خواص،جڑوں کی تلاش ،انفرادی اوراجتماعی شخصیت

 روپ۔۔مسالاتواس ناول میں بہت ہے،لیکن بس وہی شے نہیں ہےجوایسے کسی

 (4)“تخلیقی کام کواپنے قاری کے زندہ تجربے میں ڈھال دیتی ہے۔

انفرادیت  ی کوانُ کیمکمل تجزیہ کیاہے۔انھوں نے تارڑکی ناول نگاراس مضمون میں مبین مرزانے تارڑکی ناول نگاری کا

ین اضافہ ہیں  میں بہترکے ساتھ منظرعام پرلانے کی کوشش کی ہے۔علاوہ ازیں اس حصہ کے دیگرمضامین بھی انتقادِ ناول کی روایت

مضامین اپنی   کے تمامحصہت شامل ہیں ۔اس ۔حصہ دوم اٹھارہ تحقیقی وتنقیدی مضامین پرمشتمل ہے جس میں ناول کے فکروفن پرتجزیا

ین مضامین میں  کے بہترحصہنوعیت کے جان داراورتوانامضامین ہیں جن کی تحقیقی وتنقیدی اہمیت سے بہرطورانکارممکن نہیں ،مگراس 

ی د ی رشیدی کا“خالدہ حسین کاناول؛کاغذی گھاٹ”محمدحمیدشاہدکا
مع
 میں تناظرکئی چاندتھے سرآسماں:چندباتیں حالیہ”،

خلیج ”سرکایالداقبال اورخا“غلام باغ۔۔روایت سے انحراف کی انوکھی جہت”،سفینہ بیگم کا“خوشبوکی ہجرت”،ڈاکٹرمرزاحامدبیگ کا“

 شامل ہیں ۔“ازخالدفتح محمد؛ایک ابتدائی مطالعہ

 کےاس ناول نے  کاتحقیقی وتنقیدی مطالعہ پیش کیاہے ۔انھوں“کاغذی گھاٹ ”محمدحمیدشاہدنے خالدہ حسین کے ناول 

بجائے  راکتاہٹ کیعنوان،موضوع اورفکروفن کوایک ڈرامائی اندازمیں اس طرح بیان کیاہے کہ مضمون کوپڑھتے ہوئے بوریت او

نویت بخشی ہے س طرح افساتجسس اورتحیررہتاہے اورقاری مکمل مضمون پڑھے بغیرنہیں رہ سکتا،انھوں نے تحقیقی وتنقیدی مضمون کوا

 ۔ ی مضمون ہوتے ہوئے بھی افسانہ نظرآتاہے۔ناول کی شروعات کے حوالے سے لکھتے ہیںکہ وہ تحقیقی وتنقید

س وہاں سے شروع ہوتاہےجہاں سے کینو“ کاغذی گھاٹ”خالدہ حسین کاناول”

تی ختم ہوگیاتھا،جہاں کہیں سے فکری غذاپانے والی ترقی پسندی ختم ہوجا

ت کی یر والی عورہے،جہاں لایعنی جدیدیت بھی ختم ہوجاتی ہے۔ممکن ہے تصو

رت کے بات ادھوری رہ گئی ہو۔ممکن کیا،ایساہوچکاہے ،جہاں میری بات میں عو

گشتہ وجودسے وابستہ لذت کوداخل ہوچاہیے تھاوہاں کوسوں کمانوں سے میں بر

ں  لگاہوہوگیاہوں ۔۔۔۔۔اتنابرگشتہ کہ اپنی اس حرکت پرمیں توباقاعدہ جھینپنے

 (5)“۔

قع  اسلوب،مرکےنوی اسلوب اورڈرامائی اندازمیں ناول کے فکروفن کاتجزیہ کیاہے۔ناول محمدحمیدشاہدنے اسی افسا

  ۔ لکھتے ہیںنگاری،مکالمات اورکردارنگاری کواسی اندازسے سامنے لاتے ہیں ۔ناول کی کردارنگاری کاتجزیہ کرتے ہوئے

اس میں آپانورہے۔یہ بھی گوری چٹی ہے،اس کے بال بھی سنہرے ہیں ”

 لڑکی،نہرمیں مچھلی کی طرح تیرنے والی۔۔۔بڑے مزے سے ۔دھان پان سی

 بےکپڑوں سمیت نہرپارکرنے والی۔آپانورجواپنے بے پناہ حسن کی وجہ سے 

متن  شمارحماقتیں کرتی ہے۔اس ناول میں روشنی بن کرطلوع ہوتی ہے،یوں کہ

 کاک جگمگانے لگتاہے مگرجلدہی پہلے سے کنبہ رکھنے والے مختارکے ساتھ شٹل

 میں رخصت ہوجاتی ہے۔رخصت کہاں ہوتی ہے،ناول کے آخرمیں وہ برقعے

 (6)“انجام دکھانے آتی ہےجس سے ناول نگارنے اسے دوچارکرناتھا۔

ی د ی رشیدی نے شمس الرحمٰن فاروقی کے نا
مع
تھے کئی چاند”ولمحمدحمیدشاہدکامضمون منفردحیثیت کاحامل تجزیہ ہے ۔

 ہے جس تجزیے پرمبنی کے“غلام باغ”ہے۔سفینہ بیگم کامضمون مرزااطہربیگ کے ناول کابہترین فکری وفنی تجزیہ پیش کیا“سرآسماں

 شائع جگہوں پربھیمیں موضوعاتی سطح پرروایت سے انحراف کوتجزیاتی اندازمیں زیربحث لایاگیاہے انُ کایہ مضمون کئی اور

کستان کی علیحدگی نے مشرقی پامبنی ہے ۔خالداقبال یاسرکے تجزیے پر“خلیج ”ہواہے۔ڈاکٹرخالداقبال یاسرکامضمون خالدفتح محمدکے ناول 

ناول کہ زیرنظر اوراس کی وجوہات کوسیاسی،سماجی،لسانی اوردیگراہم پہلوؤں سے پرکھ کرتجزیہ کرنے کی کوشش کی ہے۔کیوں

 ئے لکھتے ہیں ۔ہو کرتے بحثکاموضوع یہی المیہ ہے۔ڈاکٹرخالداقبال یاسرناول میں اس المیے کی پیش کش اورناول نگارکے طریقہ کارپر

آیا۔اس  پیش نہیں وہ بہرحال ایک ناول نگارہےاس لیے وہ سیاسی وقائع نگاریاسماجیات کے کسی عالم کی طرح”

محسوس غیرنے ناول کے تجزیاتی حصے زیادہ طویل بھی نہیں ہونے دئیے۔بلکہ انھیں ناول کی بنت میں 

یک کی اس تحر رہتااورقاری اکتاہٹ کاشکارہوجاتا۔مشرقی بنگالطورپرشامل کردیاہے،ورنہ ناول دلچسپ نہ 

کوقاری  آزادی کے بارے میں وہ اپناکوئی نقطہ نظرضروررکھتاہوگامگراس نے کسی بھی طرح اس نظریے

کے طورپرہی  نی المیےپرٹھونسنے کی کوشش نہیں کی بلکہ باتوں باتوں میں اس کی تربیت کی ہےکہ وہ بھی اس انسا

 (7)“انسان حالات کے جبرکے ہاتھوں کس قدرلاچارہوجاتاہے۔سمجھ سکےکہ 

سے جڑے سیاسی   اس المیہڈاکٹرخالداقبال یاسرنے ناول کے تمام فکری وفنی پہلوؤں کاتجزیاتی مطالعہ پیش کیاہے ،انھوں نے

ں کے حسن لی لڑکیوبنگا،سماجی،لسانی اورتاریخی پہلوؤں کوزیربحث لاتے ہوئے ناول کاتجزیہ پیش کیاہے۔ناول کی کردارنگاری ،

م تمااس حصے کے ۔وادا،سیاسی وسماجی کرداراوراس المیہ سے جڑے کرداروں کے جذبات کوبڑے مفصل اندازمیں بیان کیاگیاہے 

ول کی جزئیات ایک الگ نا مضامین اپنی الگ انفرادیت کے حامل ہیں جن کی تاریخی وتنقیدی اہمیت سے انکارممکن نہیں ،کیوں کہ سب

  تنقیدپربات کرتےردوناول کیاُ تے ہیں ۔جوکہ انتقادِناول کی روایت میں ایک مثبت اضافہ سے کم نہیں اوراکیسویں صدی میں کوسامنے لا

ی روایت میں وناول کی تنقیدوقت ان مضامین کوشامل نہ کرنابھی ادبی وتحقیقی طورپردرست نہیں ہوگا۔کیوں کہ اکیسویں صدی میں اُرد

  کاحامل شمارہ ہے۔یہ شمارہ ایک دستاویزی حیثیت

شمارے کاحصہ سوم سترہ مضامین پرمشتمل ہے جس میں نئے ناولوں پرتحقیقی وتنقیدی مضامین شامل ہیں ۔یہ حصہ اکیسویں 

صدی میں شائع ہونے والے ناولوں کے تجزیات پرمشتمل ہے۔اس حصہ میں جن ناولوں پرمضامین شامل ہیں انُ میں نادیدہ بہاروں کی 

یل،دہشت زادی،نعمت خانہ،مشک پوری کی ملکہ،جاگے ہیں خواب میں ،میرواہ کی راتیں ،ایک بونداُجالا،نیم تلاش،کھوج،عزاز

بیوہ،خواب گزیدہ،تخم خوں،روحزن،آشوب گاہ،لفٹ اورجس دن سےشامل ہیں ۔تمام ناولوں پرایک ایک مضمون شامل ہے جبکہ 

ناول،جاگے ہیں خواب ”ہیں ۔اس ناول پرممتازاحمدخاں کامضمون  پردومضامین شامل“جاگے ہیں خواب میں ”اختررضاسلیمی کے ناول 

شامل ہیں ۔دونوں مضامین “لاشعورکی نفسیاتی گرہیں اورکہانی کاخواب”اورقاسم یعقوب کا“میں ؛تشکیک اوریقین کی حیرت انگیزکتھا

امتزاج  سے جدیدانسان کے باطنی مزاج اس ناول کے فکری وفنی تجزیے پرمبنی ہیں جس میں اس ناول کے نفسیاتی پہلوؤں کوفکروفن کے 

 سے ہم آہنگ کرتے ہوئے اس کاتجزیہ کیاگیاہے ۔ممتازاحمدخاں اس ناول کے موضوع پربحث کرتے ہوئے لکھتے ہیں ۔

چونکادینے کی کیفیت میں یہ عنوان ہمارے آج کے قاری کویقیناً”

مبتلاکرتاہے۔شاعراورناول نگاراختررضاسلیمی نے اس دلچسپ عنوان کے 

 ریعےایسی جہات کوآشکار کیاہےجواپنی تفہیم کے حوالے سے ہمارے ذہنذ

کوپراسراریت سے مملوپگڈنڈیوں،وادیوں اورپرپیچ راستوں کے طبیعاتی 

 ی عا تی بھیدوں سے واقف کراتاہے۔یہ ایک جدیدناول ہے جس
لطت
کے  اورمابعدا

کی قت قصے کے ایک سرے پرمحیرالعقول واقعات کاپشتادہ ہے جوکسی غیرمرئی طا

دوسرے کارفرمائی کے نتیجے کے طور پروجودمیں آتے ہوئے محسوس ہوتے ہیں تو

پتہ سرے پرانسان کے دریافت شدہ مخفی وغیرمخفی علوم کی عملی افادیت کا

 (8)“چلتاہے۔

 اورکہانی لاشعورکی نفسیاتی گرہیں”اس ناول کی کہانی کے حوالے سے بات کرتے ہوئے قاسم یعقوب اپنے مضمون 

 میں لکھتے ہیں ۔“کاایک تاثر(“ جاگے ہیں خواب میں ”رضاسلیمی کے ناولکاخواب)اختر

اس ناول میں کہانی جس تھیم کے اردگردگھومتی ہے یاجس تھیم کاتانابانابننے میں ”

مصروف ہے وہ بھی دوحصوں میں تقسیم ہے۔کہانی کاایک حصہ زمان)مرکزی 

 Psycho) کردار،یامرکزی تھیم(کی خواب بھری زندگی کی تحلیل نفسی

Analysis) کرتانظرآتاہے جب کہ دوسراحصہ زمان کے آباؤاجداد کی کہانی

 (9)“پرمشتمل ہے جوزمان کے نکڑدادے نورخان سے شروع ہوتی ہے۔

 مضامین یں دہلوی کےحصہ سوم کے دیگراہم مضامین میں مشرف عالم ذوقی ،خالدفتح محمد،اکرم پرویز،رفاقت حیات اورشیر

 سے ریخی وتنقیدی حیثیتوران کی تامضامین بھی اکیسویں صدی میں انتقادِ ناول کی روایت میں اہمیت کے حامل ہیں ا شامل ہیں ۔باقی ماندہ

تنقیدی مضامین ت تحقیقی وبہرطورانکارممکن نہیں ہےمگردرج بالامضامین اس حصے کے بہترین مضامین ہیں ۔حصہ چہارم میں ناول پرسا

د،ڈاکٹرصلاح کٹرابوبکرعبال کے مضامین شامل ہیں انُ میں مبین مرزا،ڈاکٹرغفورشاہ قاسم،ڈاشامل ہیں ۔اس حصہ میں جن ناقدین ناو

 ہےجبکہ ری پرمبنینگاالدین درویش،محمدغالب نشتر،سیمیں کرن اورعمرفرحت شامل ہیں ۔مبین مرزاکامضمون انتظارحسین کی ناول 

  میں رکھ کرانُ میںری کوکلیتہے ۔باقی تمام مضامین اُردوناول نگا سیمیں کرن کامضمون انُ کے کچھ پسندیدہ ناولوں کے تجزیات پرمبنی

 مختلف جہات کوسامنے لاتے دکھائی دیتے ہیں ۔

ناول نگاروں کی   پاکستانیڈاکٹرغفورشاہ قاسم نے پاکستانی ناول کی تخلیقی جہات کوسامنے لانے کی کوشش کی ہے۔انھوں نے جن

ر،عبداللہ ،خدیجہ مستو انُ میں عزیزاحمد،نسیم حجازی،قرۃ العین حیدر،شوکت صدیقیناول نگاری کی تخلیقی جہات کاتجزیہ کیاہے

،حسن حسین،انتظارحسین،بانوقدسیہ،ممتازمفتی،الطاف فاطمہ،رضیہ فصیح احمد،مستنصرحسین تارڑ،ابوالفضل صدیقی

 ندیم شامل ہیں حمداورہاشمحسن،عمیرہ ا منظر،محمدحمیدشاہد،مظفراقبال،اکرام اللہ،ابن صفی،شمس الرحمٰن فاروقی،مرزااطہربیگ،نکہت

بھی دکھائی دیتی  مرتب ہوتی ۔یہ مضمون پاکستانی ناول نگاری کی تاریخ وتنقیدپرمبنی ہےجس سے پاکستانی ناول نگاری کی مکمل تاریخ

بان کی ردوزدنے اُ ہے۔ڈاکٹرابوبکرعبادنے اُردوناول کی تہذیبی جہات اوراہم کرداروں کاتجزیہ پیش کیاہے۔ڈاکٹرابوبکرعبا

ہے ،وہ   پربحث کیوسعت،ہمہ گیری اورصنف ناول میں دنیاکی تمام تہذیبوں کی پیش کش اوراس سے جڑے اہم کرداروں کی پیش کش

 اُردوناول میں تمام تہذیبوں کی عکاسی اوراس کی پیش کش کے حوالے سے لکھتے ہیں ۔

 ماں کے لیےاس میں شک نہیں کہ اُردو،دنیاکی واحدزبان ہےجوتمام تہذیبوں ”

 بغیرکسی کے آنچل کی طرح وسیع اوراسُ کی گودکی طرح محفوظ پناہ گاہ ہے،جہاں

ادی تعصب کے تمام تہذیبیں ازسرنوجنم لیتیں،ایک ساتھ رہتیں اورپوری آز

 وناول میںکے ساتھ اپنااظہارکرتی ہیں ۔کون سی ایسی تہذیب ہے جس کابیان اُرد

 نہ کی تخلیق اس افسانوی دنیامیں ہونے سے رہ گیاہو،اورکون ساکردارہے جس

رخطوں ہوئی ہو۔عقائدومذاہب کی بنیادوں پراستوارتہذیبیں ہوں یاعلاقوں او

میں محیط تہذیبیں،معاشرے اورطبقات کے حوالے سے وجودمیں آنے والی 

الی تہذیبیں ہوں یامعاشی اورتعلیمی صورت حال کے نتیجے میں جنم لینے و

میں ں یانئی سائنسی اورتجارتی دنیاکے جلوتہذیبیں،عہدعتیق کی تہذیبیں ہو

 تنوع یبیں اپنےنموپانے والی تہذیبیں ،اُردوناول کی چھوٹی سی دنیامیں یہ تمام تہذ

 ہ کرداربھیاورزندگی کی ہماہمی کے ساتھ موجودہیں ،اورپھریہ کہ انُ کے پروورد

ہیں  آتےاپنے خدوخال اورخصائل کے ساتھ اس تخلیقی دنیا میں چلتے پھرتے نظر

 (10)“۔

ڈاکٹرصلاح الدین درویش نے اُردوناول کی تدریس کے نئے تناظرات پرمفصل بحث کی ہے،جس میں انھوں نے نئی صدی 

کے تناظرمیں تدریس ناول کے مختلف پہلوؤں کواجاگرکیاہے۔انھوں نے پرانی تدریس جس میں ناول کاخلاصہ بیان کرکے چندبنیادی فنی 

سے اختلاف کرتے ہوئے اب اس طریقہ تدریس سے آگے بڑھنے اورناول کی مختلف جہات کومنظرعام  مبادیات کوزیربحث لایاجاتاہے

پرلانے کے حوالے سے زوردیاہے۔محمدغالب نشترنے ہم عصرہندوستانی ناول نگاروں کے ناولوں میں موضوعاتی تنوع پرسیرحاصل 

اُردوناول نگاری میں زبان دانی کی کرشمہ سازیوں اورزبان دانی تحقیقی وتنقیدی بحث کی ہے۔عمرفرحت نے زبان کے تخلیقی استعمال اور

کے مختلف پہلوؤں کواجاگرکرنے کی کوشش کی ہے۔اس حصہ کے تمام مضامین بہترین تحقیقی وتنقیدی مضامین ہیں جوکہ اکیسویں صدی 

کے تمام مضامین ندرت موضوعات،تحقیقی کے آغازمیں ناولاتی تنقیدکی فضاکوبدلنے کے لیے راہ ہموارکرتے دکھائی دیتے ہیں ۔اس حصے 

وتنقیدی معیارات،ناول نگاری کی مختلف جہات،ترجیحات،پرانی روایات سے انحراف اورنئی تدریس،تحقیق،تنقیداورنئے اندازتجزیات 

 کی طرف ایک روشن باب کی طرح دکھتے ہیں ۔

 نئے ناولوں کےنئے ناولوں سے آگاہی،حصہ پنجم ناولوں سے منتخب ابواب پرمشتمل ہے جس سے قارئین ناول کے لیے 

پنے تنقیدی پنے ساتھ اموضوعات سے آگاہی،اُسلوب اوراکیسویں صدی کی ناول نگاری سے آشنائی کے لیے اہمیت کاحامل ہے۔تخلیق ا

ئے پہلے  ہوات کوبھانپتےمعیارات بھی لاتی ہےاس لیے ان ابواب کی تنقیدمیں بھی بڑی اہمیت ہے جس سے ناقدین نئے تنقیدی معیار

 سے موجودمعیارات کوبدلنے میں کرداراداکرتے ہیں ۔

کٹھاکرکے کتابی (مضامین شامل ہیں ۔اگران تمام مضامین کوا48کے ناول صدی نمبرمیں کل اڑتالیس)“آبشار”سہ ماہی 

۔کیوں کہ ہوگاعظیم  صورت میں مرتب کرکے شائع کردیاجائے تویہ ناولاتی تنقیدمیں ایک اہم اضافہ اورانتقادِ ناول پراحسان

 اہوجائے گاکیوں کہایک خلاپید زیرنظرشمارہ ناپیدہورہاہے اوراگراس کی تمام کاپیاں دسترس میں نہ رہیں تویہ اُردوناول کی تنقیدمیں

رے کے تمام ۔اس شمااکیسویں صدی میں اُردوناول کی تنقیدمیں اس شمارے کونظراندازکرکے تنقیدی تاریخ کومرتب نہیں کیاجاسکتا

نے ان تمام   فوادکندیاپنے موضوعات،مواداورتحقیقی وتنقیدی پیش  کے اعتبارسے اپنی الگ اہمیت کے حامل ہیں ۔محمدسلیممضامین 

سط کے تو“آبشار”مضامین کوجس محنت ،لگن اورمشقت سے جمع کیااورپھرجس ترتیب سے ان منتشرپاروں کومنظم شکل وصورت میں 

 رہ ناولاتی تنقیدمیں ۔یہ شماول تک پہنچایااس پروہ مبارک باداوردادوتحسین کے مستحق ہیںسے انُ کوقارئین ادب اوربالخصوص قارئین نا

یت کے حوالے ہمیت وافاداایک خاص مقام ومرتبے کاحامل ہے اوراس کوارُدوناول کی جدیدتنقیدی تاریخ کہاجاسکتاہے ۔اس شمارے کی 

  ۔ہیںمیں لکھتی “نمبر)تحقیقی وتنقیدی مطالعہ(اُردورسائل کے ناول ”سے وجیہہ بتول اپنے ایم ۔فل کے مقالہ 

آبشارکایہ خاص شمارہ جدیداُردوناول کی ایک صدی کاتنقیدی خزینہ ”

صفحات کے اس شمارے میں گذشتہ ایک صدی کے دوران اُردومیں 432ہے۔

 وفکری لکھے گئے ناولوں ،ناول نگاروں اورمتعلقہ تنقیدی مباحث)موضوعات،فنی

کامیاب  وغیرہ(پربیش قیمت تحریریں یک جاپیش کرنے کیاوراُسلوبیاتی مطالعے 

 (11)“سعی کی گئی ہے۔

 اکٹھے کیے،انُ مضامین48ناول صدی نمبرکوجس طرح مرتب ومنظم کیا۔ناول پر“آبشار”محمدسلیم فوادکندی نے سہ ماہی 

مین کوالگ ثراتی مضارہ کیا۔تاکونظم وضبط کے ساتھ منظم کیا۔ناول نگاروں سے انٹرویوکیے،ناولوں سے منتخب ابواب کوشامل شما

 ی یہ انُ کیدکیا،درمیانے درجے کے مضامین کوالگ جگہ رکھااوربہترین مضامین کاانتخاب کرکے اس کوالگ حصہ میں جگہ 

اورفن ناول کی فکر محنت،ریاضت،ناول سے شناسائی،ناول سے محبت اوراُردوادب سے لگن کانتیجہ دکھائی دیتاہے۔اس شمارے میں

میں ایک  دِ ناول۔زیرنظرشمارہ انتقا نہیںلوں سے مضامین ملتے ہیں جوکہ نقدناول کے لیے کسی قیمتی خزانے سے کمدونوں حوا

قیع دِناول کاوسیع وومین انتقاشانداراورمثبت اضافہ ہے۔اس کی اہمیت انتقادِ ناول میں کبھی کم نہ ہوگی کیوں کہ اس میں پیش کردہ مضا

 ی اہمیت سے کسی صورت انکارممکن نہیں ہے۔سرمایہ ہیں جن کی تاریخی وتنقید

 حوالہ جات



                                (وقِ تحقیق)تحقیقی مجلّہذ                                                                                                                                                                                              (ء2 026          نجو            تا اپریل )          2نمبرشمارہ  ،8جلد نمبر سہ ماہی آبشار  کے  ناول صدی نمبر کا تجزیاتی مطالعہ 

ء 2018ضیاءاللہ،سہ ماہی آبشار کاتعارفی وتوضیحی مطالعہ،غیرمطبوعہ،مقالہ برائے بی ۔ایس،سرگودھا:شعبہ ارُدو،یونی ورسٹی آف سرگودھا،  ۔1 

 6ء،ص :2023تا

 5ء،ص:2017،فروری 4،شمارہ نمبر“آبشار”محمدسلیم فوادکندی،ابھی عشق کی منزلیں اوربھی ہیں ،مشمولہ:سہ ماہی ۔2

 35۔36محمدسلیم فوادکندی،مستنصرحسین تارڑسے انٹرویو،ایضاً،ص : ۔3

 20مبین مرزا،ہم کہاں قسمت آزمانے جاتے)مستنصرحسین تارڑکی ناول نگاری:چندتاثرات(،ایضاً،ص: ۔4

 147،48حمیدشاہد،خالدہ حسین کاناول :کاغذی گھاٹ،ایضاً،ص:محمد ۔5

 148ایضاً،ص: ۔6

 196خالداقبال یاسرؔ،خلیج ازخالدفتح محمد:ایک ابتدائی مطالعہ،ایضاً،ص: ۔7

 266ممتازاحمدخاں ،ناول،جاگے ہیں خواب میں ؛تشکیک اوریقین کی حیرت انگیزکتھا،ایضاً،ص: ۔8

 279گرہیں اورکہانی کاخواب،ایضاً،ص:قاسم یعقوب،لاشعورکی نفسیاتی  ۔9

 252،53ابوبکرعباد،ڈاکٹر،اُردوناول کی تہذیبی جہات اورچنداہم کردار،ایضاً،ص: ۔10

وجیہہ بتول،اُردورسائل کے ناول نمبر)تحقیقی وتنقیدی مطالعہ(،غیرمطبوعہ،مقالہ برائے ایم ۔فل،سرگودھا:شعبہ اُردو،یونی ورسٹی   ۔11

 45ء،ص :2023ءتا2021آف سرگودھا، 

